
Stórar mongdir, fleiri milliónir føt, av olju sprændi úr Macondo-brunninum hjá BP í 

Meksikanska Flógvanum aftaná eina spreinging á boripallinum Deepwater Horizon í apríl í 

2010. 

Vanlukkan kann nú koma at kosta oljufelagnum 18 milliardir dollarar, ella omanfyri 100 

milliardir danskar krónur. Ein dómstólur í New Orleans skal nú meta um hvørja revsing 

fyritøkan skal hava. 

Dómarin sigur at BP kundi forða fyri vanlukkuni, men vísti í staðin stórt ósketni í samband 

við boriarbeiði, tá man ikki kannaði boriholið fyri lekar. Tað skrivar Financial Times. 

BP kann fáa eina risabót uppá 4300 dollarar fyri hvørja tunnu sum lak út í flógvan. 

Myndugleikarnir meta at 4,2 milliónir litrar fóru beint í havið. BP umhugsar at skjóta ein 



dóm inn fyri hægri dómstól, og tað merkir at long tíð kann ganga áðrenn endaligur dómur 

er í málinum. 

Amerikanska fyritøkan Halliburton er dømd at rinda seks milliardir dollarar, góðar 34 

milliardir krónur, fyri sín leiklut í samband við vanlukkuna. 

Deepwater Horizon-vanlukkan kostaði 11 fólkum lívið. 

